
galalazan gatitiyam semaqsaqgay

mai iku tu sagungunian ay hibangan, melusit iku tu leppaw, quni pa iku

melusit Raynguan ku, mai iku tu kenasianeman, gatiw pa iku seni, mai iku
kasianem gaya, wanma ngid gatiw taytayta ya anem ku, ngid taytayta tu zau
pasi zan ti gananaman ku, uu pasi mai iku mesuppaR tu naquni tukay zau,
gatazay iku tu niana setangi deddan. ta ngayaw deddanan yau ussiq
sikawman na ta sataytan semanu “mai isu tu anem ngid palana tu naiana,
gawka gaqgatazai tu gangidan su ay, ” wanayka, mai nayau kenasianem ku,
azu mai ta anem ngid palana tu gatazaian tu niana, niana lusitan ku.

melizaq iku pagenanem galalazan gatitiyam semagsagay, ngid iku
pagenanem mai tu lazat meRusiR simunang anem ngid qunquni, ngid gatiw
pasani matiw ti, ngid tayta tu niana matiw ti temayta, ngid qunquni wi ya ti,
ngid gan tu niana geman ti, niana zin na ’daq temayta kidada na, niana zin
na ’daq sikawma uu mimpes kidada na, ngid iku tu zau sagabian tungus kKu
ay deddan. taytan ku yau niqudu na *daq adam, paRitan na ta tanganan na
tiyam, suppaR geminunung tu lazat sikawma seRay babuy na naung

mazemunpa labang na, temayta iku tu tatezuma genaRubatang na ay sining,

kaying, laziwan ku mazemun Raisusut ay lazat, temayta tu
kemungkung tu kaying, semagay ta lazanan matazai iku tu ta zuman lawlaw
ay lazat semagsaqgay, yau gaya ci li kua la zin na sikawma Raynguan ku ay
sikawman, kemilim iku tu tatezuma nengi ay Ribang sakiningan sanebian,
ganengi Rasan temanan sudadan ta tu qumni tasawan qgumni bulanan gumni
deddanan, tanian meRasa.

mai iku mekala tu tatezuma ay sakiningan sanebian, pasa ngayaw iku
muma semagay, mekala iku tu ussiq tatezuma mai iku quman ay gaganan,
pilay ti ku semagay gaya, meRasa ti iku geman, taytan ku yau zagisan na
tabay ay nasan, dasam kidada na dasam zin na anem ku, gatuRias iku maded
ta zagisan, pasi sebi ti iku uu maken nengi ganan, bisuR ti iku geman, pilay
ti iku gaya, ngid ti iku gaynep.

ganinanan galizagan ku nengi ay ussiq deddan setangi, simunang
pagenanem kemilim tu gangidan na anem ku temayta, tuRuz na tanan ti zin

na anem ku.

